
ABSTRAK

Kajian ini bertujuan untuk mengkaji sejauh mana syor-syor dan perakuan-
perakuan berkenaan dengan sistem persekolahan dan kurikulum dalam Laporan
Jawatankuasa Kabinet Mengkaji Pelaksanaan Dasar Pelajaran berjaya menyemai
nilai-nilai murni ke arah integrasi nasional atau perpaduan nasional. Perbincangan
dikhususkan kepada beberapa persoalan utama antaranya rasional dan prosedur
tentang proses pembangunan. Ini merupakan asas penting dalam konteks sejarah
dan reformasi pendidikan negara selain daripada Akta Pelajaran 1961. Teknik
kajian kualitatif ini akan membuat kajian berdasarkan penyelidikan sejarah
perkembangan sistem pendidikan negara selepas merdeka secara umumnya dan
mengkhusus pada perkembangan selepas 1979 iaitu dengan terhasilnya Laporan
Jawatankuasa Kabinet Mengkaji Pelaksanaan Dasar Pelajaran serta lima isu
integrasi nasional yang dianggap memberi implikasi besar terhadap sistem
persekolahan dan kurikulum sekolah. Kajian mendapati usaha-usaha kerajaan
untuk membawa perubahan ke arah integrasi nasional mendapat reaksi dan
bantahan yang hebat daripada masyarakat Cina khususnya. Mereka menentang
pelaksanaan Sekolah Integrasi dan Sekolah Wawasan yang bertujuan untuk
membawa perpaduan dengan alasan penubuhan sekolah-sekolah tersebut akan
menghapuskan identiti, lagu dan kebudayaan mereka yang selama ini
dipertabankan. Mereka juga meminta agar bahasa-bahasa selain daripada bahasa
kebangsaan mendapat hak yang sama seperti Bahasa Malaysia. Walaupun telah
termaktub dalam Akta Pendidikan 1996 dan Dasar Pendidikan Kebangsaan
berkenaan dengan Sekolah Kebangsaan dan Sekolah Jenis Kebangsaan namun,
masyarakat Cina masih tidak dapat menerima konsep tersebut sedangkan 30 tahun
dahulu mereka sendiri pernah meminta untuk mempunyai Universiti Merdeka
khusus untuk masyarakat Cina. Hasil daripada Laporan Kabinet tersebut telah
mencetuskan satu program reformasi yang lebih tegas dan menyeluruh
berdasarkan perakuan yang telah diterima.

ABSTRACT

This research intended to find out the effectiveness of the suggestions and
acknowledgement make by the Cabinet Member Research Of Education Act
Report regarding the school system and curriculum in developing a good sense
towards national integration and national unity. It focus towards some main potnts
such as the procedure and rational of the development process. This is the main
basis in historical context and national education reformation apart from the
Education Act 1961. This qualitative research technique will make this research
base on the development of the national education system in the post independent
years and focuses on the development of national education after 1979,
concerning the introduction of Cabinet Member Research Of Education Act
Report and also five of the main national integration issues that regarded as the
main factor that give major implication on the school system and curriculum. The
findings of the research revealed that the efforts taken by the government 1n
promoting national integration get a negative reaction and objection, especially by
the Chinese community. The Chinese community opposed the proposed plan to
set up Integration School and Vision Schoo! that intended to bring the unity
among the Malaysian community because they thinks that it will only eliminate
their identity, cultural and their heritage such as their songs that they try to
preserved. They also requested that other languages apart from the national
language get the equal privileges as Malay language. Even though it is written in
the Education Act 1996 and in the National Educational Policy regarding the
National School and National Schoo! Type, the Chinese community still cannot
accept the concept although they had requested for The Independent University
especially for the Chinese community 30 years ago. The outcome of the Cabinet
Report has triggered one reformation program that tougher and covers more area

base on the acknowledgments received.

1.1

BAB SATU

PENDAHULUAN

Pengenalan

Kerajaan pada zaman penjajahan berpendapat bahawa bangsa yang berbeza tidak
boleh bergaul bersama-sama. Polisi 'tidak campurtangan' British terhadap
kebudayaan Melayu dijalankan serentak dengan polisi ‘pecah dan perintah’
(Awang Had Salleh, 1980). Menurut mereka, tanpa campur tangan daripada kuasa
asing, walaupun secara mengeksploitasi, pasti bangsa yang berbeza di dalam
negara ini akan berpecah dan bergaduh antara satu sama lain (Lim Chong Eu,

1996).

Pelaksanaan sistem pendidikan pada zaman penjajahan itu yang telah
menggunakan pelbagai bahasa mempunyai beberapa implikasi penting. Antara
yang paling ketara ialah membawa perpecahan daripada membawa perpaduan di
kalangan masyarakat pada masa itu. Berlaku perbezaan mengikut kaum, bahasa,
kelas, kawasan dan sebagainya. Tidak wujud pendekatan yang menyeluruh untuk
menuju ke arah satu matlamat tertentu. Pendekatan yang digunakan dalam
pembangunan sistem pendidikan didapati terpisah antara satu sama lain. Strategi
dan usaha ke arah pembangunan bangsa untuk jangka pamjang tidak wujud

langsung. Ini jelas menunjukkan bahawa sistem pendidikan yang diwujudkan

